Kosekvensar fror truga artar nær Måsøval fiskeoppdrett sitt planlagde anlegg
Måsøval Fiskeoppdrett A/S søkjer om å få legge 10 store oppdrettsmerdar mellom Midtfjordskjeret og Orholmen. Det er ikkje lagt ved konsekvensutgreiing for uheldig påverknad for truga artar med tilhald på desse to holmane nær an legget.
[bookmark: _GoBack]Som lokalkjend  med kunnskap om tilhaldsstad for to truga artar nært det planlagde anlegget ber vi om at dette blir kartlagd av fagfolk før saka blir lagt fram for Aukra formannskap til uttale og følgjer som dokument til næringsavdelinga i fylket og fylkesmannen si miljøvernavdeling.
Dei to artane er oter og makrellterne.
Oter
Oteren er ein truga art som er ein svært sky art som treng spesielle og skjerma levekår.Frå mars til fødsel i juni held drektige hoer til i drog,dvs skjerma holer, på dagtid og leitar etter fisk til mat om natta.Vi kjenner berre til to slike oterdroger  i området; ei ved Lyngværet og ei i steinur på Orholmen.Spor i snøen i fleire vintrar og observasjonar på Horrem viser at det har vore oter med fast tilhald i området dei siste åra. Vi er redde for at aktivitet i form av støy, båttrafikk og arbeid på anlegget så nær oterdroga på Orholmen vil skræme oteren vekk derifrå. Dette må vurderast av fagfolk  som eit viktig faktum før drøfting av saka.
					Makrellterne
Midtfjordsskjeret har i generasjonar vore ein viktig hekkeplass på sørvestsida av Gossen for den truga arten makrellterne.Bestanden har i følgje ornitologar vorte alvorleg redusert dei siste åra. Men Midtfjordskjeret har framleis vore hekkeplass for makrellterne fram til no.
Vi ber om at eventuelle negative konsekvensar for makrellternene sin hekkeplass på Midtfjordsskjeret blir undersøkt av fagfolk og lag fram saman med konsekvensar for oter på Orholmen ved vurdering av søknaden.

Aukra, 5.3.2019
Asbjørn  Windstad

